
				এই পাতাটির মুদ্রণ সংশোধন করা প্রয়োজন। 
8b- পত্রধার।
న
দীর্ঘকাল না করেছি কোনো কাজের মতো কাজ, বা পড়ার মতো পড়া । সেইজন্তেই ভিতরে ভিতরে মনটা আত্মঅসন্তোষের ভারে অত্যন্ত পীড়িত হয়ে আছে। শূন্য দিনের মতো বোঝা জীবনে আর কিছুই নেই বিশেষত জীবনের মেয়াদ যখন খাটো হয়ে এসেছে। নিজেকে যতই ছোটো করে আনছি ততই তার ভার বড়ো করে বইতে হচ্ছে। প্রতিদিনই মনে মনে নিজেকে লাঞ্ছনা করছি—মনে হচ্ছে অন্ধকারে হাৎড়ে হাংড়ে নিজেকে কোথাও খুজে পাচ্ছিনে—কোথায় সে কোন অকিঞ্চিৎকরতার মধ্যে তলিয়ে গেছে তার ঠিকানা নেই। “ অনবধানতায় প্রত্যহ আমি আমার অধিকাংশ জিনিসই হারাই, কাগজ কলম ঘড়ি চষমা খাতা ইত্যাদি— নিজেকেও হঠাৎ হারিয়ে বসে আর তার টিকি দেখতে পাইনে। মরার চেয়ে এই হারানো আরো বেশি লোকসানের। এই হারিয়ে যাওয়া ভূতে পাওয়া অকমণ্য দিনগুলো থেকে এক দৌড়ে ছুটে পালাতে ইচ্ছে করছে। যে প্রদীপ সমস্ত রাত পরিষ্কার অালো দিয়েছে ভোরের বেলায় তার তৈল-দীন শিখা নিজের ধোয়াতে নিজেকে বন্দী করে
কেন । ইতি ১৮ ভাদ্র, ১৩৩৫ ।
і дийцайвандарына айнаараца у

	        এই পাতাটি অন্য কোনো ভাষায় উপলব্ধ নয়।

